
తే. తా ననుభవింపనేరక తగిన ఘనుని

దండ నుండంగనీక నిధానమునకు

బూచి కాచుక యున్నట్లు పువ్వుఁబోఁడి

యెట్లు సంగత మయ్యె నీ కిట్టిమగఁడు. 128



వ. ఐననుం గొదవ గా దిందుల కొక్క మహోపాయంబు విచారించితి వినుము. 129



చ. వలపులఱేనికి న్సవతువచ్చువిలాసము గల్గి యెల్ల వి

ద్యలఁ గలమేలిమిం దెలిసి యంగనలం గరఁగింప నేర్చి కో

ర్కులు సమకూర్పఁజాలి కడుఁ గొండొకప్రాయము గల్గువాని ని

స్తులతరభోగభాగ్యములు చొప్పడ నీ కొనగూర్తు మానినీ! 130



క. అతని వివరింతు విను నీ

మతికి న్సమ్మతి యొనర్చు మనరాజు జగ

ద్ధితసుప్రతాపభాస్వ

త్ప్రతిభాభానుండు చిత్రభానుం డబలా! 131



సీ. భావజ్ఞమౌళి ధాత్రీవరారోహావ

హస్తలైకైకబాహార్గళుండు

చల్లనిరాజు సాక్షాత్కారనవమోహ

నాంగసౌందర్యలీలాంగభవుఁడు

దాక్షిణ్యశాలి యాచార్యధైర్యావార్య

సకలసద్గుణగణార్జవపరుండు

చేపట్టుఁగుంచ మక్షీణరంగదభంగ

శృంగారశాస్త్రప్రసంగలోలుఁ

